
Ерменова Надира Рахимжановна,
 «Бөбек» ясли-бақшасының тәрбиешісі,

 Түркістан қаласы 

Тауық және балапандар
Білім беру саласы: «Таным»

Білім бөлімі: Сенсорика

Мақсаты: 

Білімділігі: Балаларға үй құстары және олардың тіршілігі жайлы түсінік беру. Тауық және балапандар туралы білімдерін бекіту.

Дамытушылығы: Ойлау, есте сақтау қабілеттерін жетілдіру, балалардың саусақ қимыл-қозғалыстарын дамыту.

Тәрбиелілігі: Балаларды үй құстарына деген қамқорлыққа тәрбиелеу.

Көрнекі құралдар: Тауық пен балапанның ойыншықтары, слайд, тауықтың қауырсыны, мозайка, жем.

	Іс-әрекет кезеңдері 
	Тәрбиешінің іс-әрекеті
	 Балалардың іс-әрекеті

	Мотивациялық-қозғаушылық
	Шаттық шеңбері

Орнымыздан тұрамыз,

Алақанды соғамыз

Жоғары-төмен қараймыз,

Топ-топ, топ-топ басамыз.

Тәрбиеші:

-Балалар, бүгін бізде ерекше күн. Өйткені, біздің топқа қонақтар келіп отыр. Тобымыз да өте әдемі етіп әсемделген. 

-Алдымен, балалар, келген қонақтармен амандасып алайық.
	Балалар шеңбер жасай тұрып өлең шумағын бірге айтады.

Балалар келген қонақтармен амандасады.

	Ұйымдастырушылық-ізденістік

Рефлексиялық-түзетушілік
	Ғажайып сәт.


Кенеттен есік сықырлап ішке тауық кіреді.

Тәрбиеші: - Сәлеметсіз бе?

Тауық: - Сәлеметсіз бе, Сәлеметсіңдер ме, балалар? Мен тауықпын. Мен сендерден көмек сұрай келдім. 

Тәрбиеші: -Ой, балалар, тауыққа көмектесеміз бе? Тауық сізге не болды?
Тауық: -Мен балапандарымды өзіммен бірге жем тауып жеуге үйретемін деп алып шыққан едім. Олардан көз жазып қалдым. Оларды табуға көмектесіңіздерші. 
Тәрбиеші: -Тауық, сен көңіл-күйіңді түсірме, сіз бізге жақсы келдіңіз, біз сізге көмектесеміз. Ол үшін біздің балалар тауық және балапандар туралы біліп алсын. Сізбен және сіздің балапандарыңызбен толық таныссын. Ендеше, балалар, барлығымыз слайд тамашалайық, - деп балаларға слайд көрсету арқылы тауық пен балапандар туралы бірнеше мағлұматтар беру. 

-Міне, мынау – тауық. Оның түсі әртүрлі сұр болып келеді. Ол үй құсына жатады. Өйткені ол үйде өмір сүреді. Оның еті, қауырсыны, жұмыртқасы адамға пайдалы. Ал, мынау – оның балапандары. Олардың түсі сары болып келеді. Балапандарды жұмыртқадан тауықтар басып шығады. Тауық ең көп тараған құстардың бірі. Тауықтарға қамқор болып, оған жем, су береміз. Тауықтар бидайды жақсы көреді. Тауықты сипаттап көрейік. Жүні майда, айдары бар. Ол қанатының астына балапандарын алып, қорғайды. Аяғында тырнағы бар екен. Онымен жер тырналап, балапандарына жем тауып береді.

- Балалар, қане, ойын ойнайықшы.
Қимылды ойын: «Балапандарды жинау».
 -Қане, балалар, тауыққа балапандарды жинап берейікші,-деп балаларға балапандарды жинату. 
Тауық: -Ой, рахмет, балалар, өте ақылды екенсіңдер. Енді балапандарымды өзіммен алып шыққанда көзімнен таса қылмауға тырысамын.
Тәрбиеші: -Иә, сіз дұрыс айтасыз, біздің балалар өте ақылды. Сіз біздің балаларды тапсырманы қалай орындайтынын бізбен бірге көріңіз. 

Балалармен жеке жұмыс.

Балаларды екі топқа бөлу.

1-топ. Қол маторикасын дамыту мақсатында тауықтар мен балапандарға дән, жүгері жинату.

2-топ. Тауықтың қасындағы балапандарды мозайкамен орналастыру. 

-Жарайсыңдар, балалар! Балалар, біз шаршаған сияқтымыз. Қане, бір сергіп алайық.

Сергіту сәті:

Тәрбиеші: -Кел тауық сен де балапандарыңмен бірге бір серігіп ал. «Шөжелер» биі. 

Тауық: -Ой, балалар, мен бір сергіп қалдым. Енді мен қайтайын. Сау болыңдар, балалар.

Тәрбиеші: Сау болыңыз, тауық,-деп тауықты шығарып салу.

-Балалар, енді біз «Қауыршынды үрлеу» ойынын ойнайық. Барлығымыз қолымызға қауырсынды алып, демімізді ішімізге тарта отырып, қайта шығару арқылы қауырсынды үрлейміз. Қане, барлығымыз бірге «ү-ппп» деп дем шығарайық,-деп терең тыныс алу және дем шығару жаттығуын орындату.

-Балалар, бізге не қонаққа келді?

-Біз тауыққа нені тауып бердік?

-Сендерге бүгінгі іс-әрекеттер ұнады ма? - деген сұрақтар қою арқылы және балалардың іс-әрекеттерін мақтап-мадақтау арқылы бүгінгі іс-әрекетті қорытындылау
	Балалар есік жаққа таңырқай қарайды

- Сәлеметсіз бе тауық? - деп тауықпен амандасады.

-Иә, тауыққа көмектесеміз, - деп бірге айтады.

Балалар слайд тамашалай отырып, тауық пен балалапандар туралы бірнеше мағлұматтар алады.

Тауықтың, балапандардың қандай болатынын слайд көре отырып ұғады, түсінеді.

Балалар бірге «Балапандарды жинау» қимылды ойынын ойнайды.

Балалар екі топқа бөлінеді.

1-топ. Балапандарға жем, жүгері жинайды.

2-топ. Балапандарды  мозайкамен орналастырады.

Балалар Тауықпен бірге «Шөжелер» биін билейді.

Балалар тауықпен қоштасады. 

-Сау болыңыз!
Балалар «қауырсынды үрлеу» ойыны арқылы тыныс алу жаттығуларын жасайды.

-Қонаққа тауық келді.

-Балапандарын жинап бердік

-Иә, ұнады, - деп жауап береді.


Күтілетін нәтиже:
Біледі: Балалар тауық пен балапандарды біледі.
Игереді: Берілген тапсырмаларды дұрыс орындай білуді игереді.

Меңгереді: Балалар бүгінгі іс-әрекеттерді толық меңгереді.

